
Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 

Yusupov Sardorbek Baxodirovich – yuridik fanlar 
doktori, dotsent, Toshkent davlat yuridik 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 
kengashi huzuridagi Sudyalar oliy maktabi; 

nomzodi, dotsent, Toshkent davlat yuridik 
universiteti; 

nomzodi, dotsent, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

universiteti huzuridagi pedagogik kadrlarni qayta 

davlat universiteti; 

fanlari bo‘yicha falsafa doktori (PhD), 
Samarqanddavlatuniversiteti. 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Annotatsiya. Ushbu maqolada ilmiy ijodning ijtimoiy, madaniy va tarixiy jihatlari tahlil qilinadi. Ilmiy ijod nafaqat 
individual qobiliyat mahsuli, balki jamiyat, madaniyat va tarixiy voqeliklar bilan bogʻliq jarayon ekanligi 
taʼkidlanadi. Tadqiqot natijalari shuni koʻrsatadiki, ilmiy ijod ijtimoiy institutlar, madaniy omillar va tarixiy 
rivojlanish bilan bevosita bogʻliq boʻlib, bu jarayon ilm-fanning jamiyat taraqqiyotidagi oʻrnini yanada 
mustahkamlashga xizmat qiladi. Maqolada ilmiy innovatsiyalar, madaniy ijod va ilmiy kashfiyotlarning tarixiy 
muhit bilan aloqadorligi xalqaro tadqiqotlar va ilmiy  manbalar asosida tahlil qilingan.  

Ilmiy ijod inson tafakkurining eng yuqori shakllaridan biri boʻlib, u yangi nazariyalar 

yaratish, amaliy innovatsiyalarni rivojlantirish va jamiyatning ijtimoiy, madaniy hamda tarixiy 

taraqqiyotiga bevosita taʼsir koʻrsatish orqali namoyon boʻladi. Bu jarayon ilmiy metodologiya, 

tajriba va tanqidiy-tahliliy tafakkur bilan mustahkamlangan boʻlib, insoniyat taraqqiyotining 

asosiy omillaridan biri hisoblanadi. Ilmiy ijodiy faoliyat nafaqat yangi bilimlarni yaratish, balki 

ularni amaliyotga tatbiq etish jarayonini ham oʻz ichiga oladi. Ushbu maqolada ilmiy ijodning 

turli oʻlchamlari – ijtimoiy, madaniy va tarixiy jihatlari tahlil qilinadi.  

Ijtimoiy oʻlcham. Tadqiqotlar shuni koʻrsatadiki, ilmiy ijod shaxsning ichki 

qobiliyatlaridan koʻra, uni jamiyat tomonidan, yaʼni  fan jamoasi, ijtimoiy institutlar tomonidan 

tan olinishi bilan belgilanadi.  Tadqiqotlar natijasi ilmiy ijod jamiyatning ijtimoiy tuzilishi orqali 

shakllanishini ham koʻrsatib beradi. Masalan, Kasavin fikricha, ilmiy innovatsiyalar yakka holda 

emas, balki ijtimoiy-madaniy qatlamlarning muayyan darajasida shakllanadi [1; 19-29.]. 

Bundan tashqari, zamonaviy ilmiy tadqiqotlarda noaniq mehnat sharoitlarida ishlovchi 

prekariat guruhlarning ijodiy faoliyatga sezilarli taʼsir koʻrsatishi aniqlangan. Ilmiy 

innovatsiyalar aynan ilmiy prekariat tomonidan tezroq rivojlanishini koʻrsatadi [2; 28.]. Ilmiy 

prekariat — bu ilmiy faoliyat bilan shugʻullanadigan, ammo doimiy yoki barqaror ish 

sharoitlariga ega boʻlmagan, odatda yosh olimlar, loyihalar, shartnoma asosida ishlovchilar 

yoki shartnoma shartlari bilan faoliyat yuritayotgan tadqiqotchilar yoki shaxslar. Bu guruh 

odatda ilmiy tizimda innovatsiyalar va yangi bilimlarni rivojlantirishda muhim rol oʻynaydi, 

chunki ular koʻpgina yangi tadqiqotlar va ilmiy innovatsiyalar uchun oʻtish nuqtasidir. Ilmiy 

faoliyatda ularning ahamiyati ilm-fan va texnologiyalar rivojlanishi uchun yangi gʻoyalar va 

tadqiqotlar olib kelishi; innovatsiyalarni ishlab chiqishda va amalga oshirishda yordam berish; 

ilmiy va texnologik sohalarda yangi qobiliyatlarni shakllantirish hamda ijtimoiy, iqtisodiy va 

ilmiy rivojlanishda muhim poydevor boʻlishi bilan izohlanadi. Ammo, prekaratlik holati, yaʼni 

norasmiy va barqaror ish sharoitlari, ilmiy prekariatning innovatsiyalarni ishlab chiqish va 

rivojlantirishdagi imkoniyatlarini cheklashi mumkin. Bu muammo jamiyat va ilm-fan 

fidoiylarining eʼtiborini tortmoqda, chunki barqaror va muvozanatli sharoitlar ilgʻor ilmiy 

faollik uchun muhimdir. 

Shuningdek, ilmiy ijodning shaxsiy xususiyatlar va intellektual qobiliyatlar bilan 

bogʻliqligi ilmiy ijodda psixologik jihatlarning ham muhim rol oʻynashini koʻrsatadi [3; 46-54]. 

Ijtimoiy  nuqtai nazaridan, ilmiy ijod – bu doimiy ravishda yangilanib boradigan va madaniy 

muhitga moslashadigan jarayondir. Ilmiy ijodning epistemologik jihatlari esa ilm-fandagi 

konservatizm va innovatsiya oʻrtasidagi muvozanat orqali tahlil qilinadi.  Ilmiy konservatizm 

— bu keng qamrovli atama, u jamiyat va madaniyatda anʼanalariga va vorisiylikka asoslangan 

turli xil gʻoyaviy va madaniy oqimlarni anglatadi. Schneider fikricha ilmiy konservatizm ijodiy 

innovatsiyalarga toʻsiq boʻlishi mumkinligini taʼkidlaydi va fan taraqqiyotida muhim element 

sifatida saqlanib qolishini ham tan oladi [4; 145-147.]. Bunda mavjud tizimni saqlab qolish va 

uning barqarorligini taʼminlashga intilish namoyon boʻladi. Har bir gʻoyaning paydo boʻlishi va 

tugashi mavjud boʻlib, ilmiy konservatizmda jamiyat rivojiga taʼsir etuvchi fikrlarning 

evolyutsiyasi ham nazarda tutiladi. Ilmiy konservatizmning kelajagi  texnologik va ilmiy 

yutuqlar bilan uygʻunlashib, mavjud bilimlarni saqlash va rivojlantirishga qaratilgan boʻlishi 

lozim. U innovatsiyalar bilan muvozanatda turib,  ehtimoliy tahdidlarni oldini olish va barqaror 

rivojlanishni taʼminlashga yordam beradi. Kelajakda, ilmiy konservatizm ekologik muammolar, 

axloqiy masalalar va texnologik xavfsizlik kabi  sohalarda muhim rol oʻynashi mumkin. 

Shu bilan birga ilmiy taraqqiyot ham jamiyatning rivojlanishida muhim rol oʻynaydi. Ilm-

fan va texnologiyaning taraqqiy etishi inson hayotining barcha jabhalariga taʼsir koʻrsatib, 

yashash sharoitlarini yaxshilashga, sogʻliqni saqlash, taʼlim va iqtisodiyot sohalarining 

rivojlanishiga sabab boʻladi. Masalan, tibbiyot sohasidagi ilmiy izlanishlar umr koʻrish 

davomiyligini oshirishga xizmat qilmoqda. Jahon sogʻliqni saqlash tashkilotining 2022-yilgi 

hisobotiga koʻra, soʻnggi 50 yil ichida inson umrining oʻrtacha davomiyligi 20 yilga oshgan 

boʻlib, bu asosan tibbiyotdagi innovatsiyalar natijasidir [5; 3-7.]. Taʼlim sohasida esa sunʼiy 

intellekt va raqamli texnologiyalar taʼlim jarayonini optimallashtirib, talabalarning individual 

taʼlim olish imkoniyatlarini oshirishga xizmat qilmoqda. UNESCO 2021-yilgi hisobotida 

aytilishicha, raqamli taʼlim texnologiyalari joriy qilingan davlatlarda bilim olish samaradorligi 

30 foizga oshgan [6; 4-8.].  

Iqtisodiyot sohasida esa ilmiy-texnologik innovatsiyalar ishlab chiqarish 

samaradorligini oshirib, yangi ish oʻrinlari yaratishga sabab boʻlmoqda. Masalan, Jahon 

Bankining 2023-yilgi tadqiqotiga koʻra, raqamli iqtisodiyot va avtomatlashtirilgan ishlab 

chiqarish tarmoqlari global ishlab chiqarish hajmining 15 foizini tashkil etmoqda [7; 9-13.]. 

Shuningdek, ilmiy yutuqlar jamiyatdagi ijtimoiy tengsizlikni kamaytirish yoki aksincha, uni 

yanada keskinlashtirib yuborishi  ham mumkin. Masalan, sogʻliqni saqlash va taʼlim 

texnologiyalaridan foydalanish imkoniyatlari rivojlangan va rivojlanayotgan davlatlar oʻrtasida 

farq qiladi, bu esa global ijtimoiy muvozanatga taʼsir qiluvchi omil hisoblanadi. 

Madaniy oʻlcham. Ilmiy ijod va madaniyat oʻrtasidagi munosabatlar murakkab va koʻp 

qirrali. Ilmiy ijod, shuningdek, madaniyatning oʻzi, insonning dunyoga boʻlgan munosabatini 

aks ettiradi. Ilmiy tadqiqotlar madaniy kontekstda amalga oshiriladi va unga taʼsir koʻrsatadi, 

yangi bilimlarni yaratishga yordam beradi, yangi gʻoyalar va texnologiyalarni shakllantiradi. 

Madaniyat ilmiy ijodning asosidir, chunki u odamlarga dunyoni tushunish va oʻzgartirish uchun 

oʻzaro aloqa va kommunikatsiya qilish usullarini taklif etadi. Ilm-fan va madaniyatning 

uygʻunligi jamiyatning rivojlanishiga turtki beradi. Madaniyat ilmiy ijodga katta taʼsir 

koʻrsatadi:  madaniyat insonlarning dunyoqarashini, axloqini va fikrlash tarzini shakllantiradi, 

bu esa ilmiy metodlarni va yondashuvlarni belgilaydi; madaniyatning oʻziga xos qadriyatlari, 

tushunchalari va tushuncha tizimlari ilmiy fikrlash va innovatsiya uchun poydevor boʻladi; 

madaniyat qadriyatlari va ehtiyojlari ilmiy izlanishlarning yoʻnalishini aniqlaydi; madaniyat 

ramzlari, anʼanalari va dunyoqarashlari ilm-fan natijalarini jamiyatda qabul qilish va qoʻllashda 

muhim rol oʻynaydi; madaniyat ilmiy ijod uchun ilhom manbai, yoʻnalish va tahlil 

tushunchalarini shakllantiruvchi asos hisoblanadi. Ilmiy yutuqlar jamiyat madaniyatini boyitib, 

yangi tafakkur shakllarini yuzaga keltiradi. Masalan, Kopernikning geliotsentrik nazariyasi 

nafaqat astronomiyani, balki jamiyatning dunyoqarashini ham oʻzgartirdi. Kvant fizikasining 

rivojlanishi esa sanʼat va falsafada yangi oqimlarning paydo boʻlishiga sabab boʻldi. 

Ilm-fanning taʼsiri zamonaviy innovatsiyalar va texnologik taraqqiyotga qiziqishni 

oshiradi. Ilmiy gʻoyalar madaniyatga singishi natijasida jamiyatda innovatsion fikrlash 

shakllanadi va yangi texnologiyalar tezroq qabul qilinadi. Ilmiy ijod va madaniyat oʻrtasidagi 

oʻzaro munosabatlar har qanday jamiyatning rivojlanishida muhim ahamiyatga ega. Ilm-fan 

doimiy ravishda yangi gʻoyalar va innovatsiyalarni ilgari surib, madaniyatning evolyutsiyasiga 

sezilarli hissa qoʻshadi. Xususan, biologiya, gen injiniringi va biotexnologiya kabi sohalardagi 

ilmiy yutuqlar zamonaviy sanʼatda shakllanayotgan madaniy jarayonlarni boshqarishda 

muhim rol oʻynaydi. Ushbu jarayonlarda sanʼatkorlar ilmiy kashfiyotlardan ilhomlanib, oʻz 

asarlarida texnologik jarayonlar va fantastik sahnalarni tasvirlaydilar, shuningdek, yangicha  

borliq va obrazli elementlarni namoyon etadilar. Bundan tashqari, ular yangi materiallar va 

ilgʻor texnologiyalardan foydalanishga intiladilar, bu esa zamonaviy fan va sanʼatning 

shakllanishi va rivojlanishida muhim omil boʻlib xizmat qiladi. 

Madaniyat ilmiy bilimlarni turli usullar bilan shakllantiradi: 

1. Madaniyat odamlarga ilmiy faoliyat uchun qabul qilingan axloqiy qoidalarni belgilaydi, bu 

esa ilmiy izlanishlarni maʼnaviy asosda olib borishga yordam beradi. 

2. Madaniyatning til va ifoda usullari ilmiy fikrlarni aniq, tushunarli va keng tarqalishga 

yordam beradi. Madaniyat, shuningdek, ilmiy terminologiya va kommunikatsiya 

mexanizmlarini rivojlantiradi. 

3. Madaniyatning tarixi va anʼanalari orqali ilmiy bilimlar avloddan-avlodga oʻtadi. Taʼlim 

tizimi va madaniy normalar orqali yangi avlodlar bilimlarni oʻzlashtiradi va rivojlantiradi. 

4. Madaniyat ilmiy ijod uchun muhim muhit va infrastrukturani yaratadi, misol uchun 

kutubxonalar, laboratoriyalar, aksiyalar va konferensiyalar. 

5. Madaniyat odamlarga tabiat va inson haqidagi qarashlarni shakllantiradi, bu esa ilmiy 

izlanishlarning istiqbolini belgilaydi. 

Umuman olganda, madaniyat ilmiy bilimlarni nafaqat uzatadi, balki uni rivojlantirish va 

yangi natijalarga erishishda asosiy rol oʻynaydi. Lekin  ilm-fan va madaniyat oʻrtasida baʼzan 

ziddiyatlar boʻlishi mumkin. Masalan: Madaniyatdagi anʼanaviy qadriyatlar va ilmiy 

yondashuvlar orasida baʼzan qarama-qarshilik yuzaga keladi, chunki ilm-fan yangi bilimlar va 

texnologiyalarni olib keladi, bu esa baʼzida eski qadriyatlar bilan toʻqnashadi. Baʼzi ilmiy 

kashfiyotlar, masalan, genetik muhandislik yoki sunʼiy intellekt, madaniyatdagi axloq 

normalariga zid kelishi mumkin. Baʼzan jamiyatlar yoki madaniyatlar ilm-fan yutuqlarini qabul 

qilishda qiyinchiliklarga duch keladilar, bu esa madaniyat va ilm-fan oʻrtasida 

tushunmovchiliklarni yuzaga keltirishi mumkin. 

Shu bilan birga, ziddiyatlar rivojlanish va yangi tushunchalarni kashf etish uchun 

imkoniyatlar yaratadi. Doimiy dialog va tushunishni rivojlantirish muhim. Ilmiy ijod va 

madaniyat oʻrtasidagi bogʻliqlik madaniy jarayonlar va innovatsion sanʼat yoʻnalishlarining 

shakllanishida muhim ahamiyatga ega. Madaniy va tarixiy omillar shaxsda ijodiy rivojlanishda 

muhim rol oʻynaydi. S.N.Jurayeva va hamkasblari madaniy va tarixiy kontekstning innovatsion 

fikrlashni shakllantirishdagi oʻrnini tahlil qilganlar [8; 67-73.]. Ushbu tadqiqotlar ijodning 

nafaqat individual, balki madaniy va ijtimoiy mahsulot ekanligini koʻrsatadi. Masalan, ilmiy 

eksperimentlar asosida tashkil etilgan interaktiv koʻrgazmalar va ilmiy-fantastik asarlar 

odamlarda ilm-fanga qiziqishni uygʻotadi, bu esa yangi avlodning intellektual rivojlanishiga 

yordam beradi [9; 21-25.]. Bunday tadbirlar orqali kelajakda yaratiladigan madaniyat va ilm-

faning yangi xususiyatlari shakllanadi. Shu bilan birga media muhiti ham ilmiy ijodning 

rivojlanishiga taʼsir qiluvchi asosiy omillardan biridir [10; 43-47.]. Shuningdek, shaxslarning 

tarbiyaviy va tarixiy tajribasi ilmiy ijodiy salohiyatni shakllantirishda hal qiluvchi ahamiyat 

kasb etadi [11; 716-529.]. 

Ilmiy ijod va madaniyatning oʻzaro bogʻliqligi, insoniyat tarixining ajralmas qismidir. 

Ularning oʻzaro munosabatlari zamonaviy dunyoda bilim va ijodning birligini, shuningdek, 

jamiyat rivojlanishida muhim rol oʻynaydi. Shuning uchun, ilm-fan va madaniyat oʻrtasidagi bu 

aloqani yanada mustahkamlash va rivojlantirish zarurdir. 

Tarixiy oʻlcham. Ilm-fanning rivojlanishi tarixiy jarayonlarning ajralmas qismi 

hisoblanadi. Har bir davrning ilmiy yutuqlari jamiyatning umumiy taraqqiyotini belgilaydi. 

Masalan, sanoat inqilobi ilmiy taraqqiyotning asosiy bosqichlaridan biri boʻlib, uning taʼsiri 

hozirgi texnologik rivojlanish jarayonlarida ham kuzatilmoqda [12; 74-80,13; 99-107.]. Bu esa 

oʻz navbatida ishlab chiqarish hajmini sezilarli oshirdi va urbanizatsiya jarayonini tezlashtirdi. 

Shu bilan birga, kvant mexanikasi va nisbiylik nazariyasi ilm-fan tarixidagi eng muhim 

paradigmalar sifatida baholanadi [14; 24-29.]. Kvant fizikasining rivojlanishi elektronika va 

kompyuter texnologiyalarining paydo boʻlishiga sabab boʻldi, bu esa jamiyatning axborot 

texnologiyalari asosida oʻzgarishiga olib keldi. Ushbu misollar ilmiy taraqqiyotning tarixiy 

jarayonlardagi muhim rolini koʻrsatadi. Masalan, sanoat inqilobi jamiyat tuzilishiga va iqtisodiy 

tizimga tub burilish yasagan boʻlsa, axborot texnologiyalarining rivojlanishi hozirgi global 

jamiyatning shakllanishiga katta taʼsir koʻrsatdi. Buyuk olimlarning ilmiy izlanishlari nafaqat 

oʻz davrida, balki kelajak avlodlar uchun ham muhim oʻrin tutadi.  Yangi gʻoyalar va kashfiyotlar 

jamiyatda yangi qabul qilinishlarni, qadriyatlar va fikrlar tizimini oʻzgartiradi. Masalan, 

biologiya va genetika sohasidagi yutuqlar, genetik muhandislik va biotexnologiyaning 

rivojlanishi, sogʻliqni saqlash sohasida yangi choralar koʻrish imkoniyatlarini yaratdi. Ushbu 

yangiliklar inson hayotini uzaytirish va kasalliklarni davolashda yangi ufqlarni ochdi. 

Shuningdek, ilm-fanning rivojlanishi taʼlim tizimiga ham taʼsir koʻrsatadi. Taʼlimga 

yangiliklar kiritilishi, zamonaviy pedagogik uslublar va texnologiyalarni joriy etish, kelajak 

avlodlarni tayyorlashda muhim ahamiyatga ega. Davlatlararo taʼlim dasturlari va ilmiy 

hamkorliklar natijasida yosh avlodlar global miqyosda fikr almashish va innovatsion gʻoyalarni 

rivojlantirish imkoniyatiga ega boʻladi. 

Biroq, ilm-fan rivojlanishining oʻziga xos xavflari ham mavjud. Bir tomondan, yangi 

texnologiyalar jamiyatda anglanmagan xavf-xatarlarni keltirib chiqarishi mumkin, masalan, 

sunʼiy intellekt va uning ijtimoiy va axloq bilan bogʻliq muammolari. Boshqa tomondan, ilmiy 

yutuqlar baʼzi jamiyatlarda tengsizlikni kuchaytirishi mumkin, chunki texnologiyalarga kirish 

imkoniyati hamma uchun bir xil emas. Shu sababli, ilm-fan taraqqiyotini taʼminlashda nafaqat 

ilmiy ishlanmalarga, balki ularning insoniyat uchun qanday ahamiyatga ega ekanligini 

tushunishga ham eʼtibor qaratish zarur. Natijada, ilm-fanning rivojlanishi jamiyatning barcha 

jabhalarida chuqur taʼsir koʻrsatadigan kompleks jarayon hisoblanadi. Bu jarayonda hamkorlik, 

yangiliklarni yaratish va ulardan foydalangan holda kelajak avlodlar uchun qulay sharoitlar 

yaratish muhim rol oʻynaydi. Ilmiy izlanishlar, yangi gʻoyalar va innovatsiyalar orqali, insoniyat 

imkoniyatlarini kengaytirib, oʻz taraqqiyotini davom ettirishi uchun zarur asoslarni 

taʼminlaydi. 

Xulosa. Tadqiqot natijalari shuni koʻrsatadiki, ilmiy ijod faqat individual qobiliyat bilan 

cheklanmay, balki ijtimoiy, madaniy va tarixiy omillar bilan chambarchas bogʻliq. Ilmiy ijodning 

jamiyat tomonidan tan olinishi, madaniy omillar bilan uygʻunlashuvi va tarixiy jarayonlar bilan 

birgalikda shakllanishi uni oʻrganishda kompleks yondashuvni talab qiladi. Ilm-fan va 

texnologiyalarning rivojlanishi global muammolarni hal etishda muhim ahamiyat kasb etib, 

jamiyatning uzluksiz taraqqiyotini taʼminlaydi. Masalan, ekologiya sohasidagi innovatsiyalar, 

jumladan, qayta tiklanadigan energiya manbalarining keng joriy etilishi, antropogen 

omillarning salbiy taʼsirlarini kamaytirishga xizmat qilmoqda. 

Bundan tashqari, raqamli texnologiyalar va sunʼiy intellekt asosida ishlab chiqilgan 

yechimlar qashshoqlikni kamaytirish, taʼlim tizimini rivojlantirishda,  hamda iqtisodiy oʻsishni 

ragʻbatlantirish imkonini bermoqda. Jahon iqtisodiyoti va ijtimoiy rivojlanishga ilm-fanning 

taʼsiri tobora ortib borishi, texnologik innovatsiyalar yangi kasblarning paydo boʻlishi va ish 

oʻrinlarini yaratilishiga, ishlab chiqarish samaradorligini oshirish va ilmiy bilimlarni keng joriy 

etish orqali jamiyat barqarorligiga sezilarli hissa qoʻshmoqda. 

Kelajakda ilmiy izlanishlarning ahamiyati yanada ortib, yangi texnologiyalar va fan 

yutuqlari insoniyat farovonligini oshirishga xizmat qiladi. Shu sababli, ilmiy ijodning har bir 

jabhasini chuqur oʻrganish va uni qoʻllab-quvvatlash jamiyat taraqqiyotining asosiy 

shartlaridan biri sifatida qaralishi lozim. 

